ՏԵՂԵԿԱՆՔ-ՀԻՄՆԱՎՈՐՈՒՄ
ՙՀայաստանի Հանրապետությունում հաշվառման ենթակա հաստոցների, սարքավորումների և դրանց բաղկացուցիչ մասերի կադաստրի վարման կարգը, հայտի (դիմումի) և հաշվառման մատյանի ձևերը հաստատելու մասին՚ Հայաստանի Հանրապետության կառավարության որոշման նախագծի ընդունման անհրաժեշտության մասին

ՙՀայաստանի Հանրապետությունում հաշվառման ենթակա հաստոցների, սարքավորումների և դրանց բաղկացուցիչ մասերի կադաստրի վարման կարգը, հայտի (դիմումի) և հաշվառման մատյանի ձևերը հաստատելու մասին՚ Հայաստանի Հանրապետության կառավարության որոշման նախագիծը մշակվել է ՙՇարժական գույքի կադաստրի վարման, շարժական գույքի գրավի իրավունքի, լիզինգի պայմանագրով վարձակալության իրավունքի գրանցման մասին՚ Հայաստանի հանրապետության օրենքի կիրարկումը ապահովելու անհրաժեշտությամբ:

Նախագիծը հնարավորություն կտա  հաստոցների, սարքավորումների և դրանց բաղկացուցիչ մասերի հաշվառման գործընթացի իրականացման միջոցով կարգավորել Հայաստանի Հանրապետությունում շարժական գույքի կադաստրի վարման  հետ կապված, ինչպես նաև շարժական գույքի գրավի իրավունքի, լիզինգի պայամանգրով վարձակալության իրավունքի գրանցման հետ կապված իրավահարաբերությունները, ապահովել հանրապետությունում շարժական գույքի հաշվառման տեղեկատվության միասնականությունը

Սույն որոշման նախագիծը մշակվել է հիմք ընդունելով ՙՇարժական գույքի կադաստրի վարման, շարժական գույքի գրավի իրավունքի, լիզինգի պայմանագրով վարձակալության իրավունքի գրանցման մասին՚ Հայաստանի Հանրապետության օրենքը և Հայաստանի Հանրապետության կառավարության 2004 թվականի հոկտեմբերի 29-ի ՙՇարժական գույքի կադաստրի վարման, շարժական գույքի գրավի իրավունքի, լիզինգի պայմանագրով վարձակալության իրավունքի գրանցման լիազորություններ սահմանելու մասին՚ N 1678-Ն որոշումը:

